
ᎪᏢᎯᏌᏅᎯ: ᎤᏃᎸᏔᏂ/7/2022 1 

ᎤᏙᎯᏳ ᎪᏪᎳᏅ ᎾᏍᎩᎾ ᏗᏂᏁᏍᎩ ᎠᎴ ᎤᎾᏓᎦᏎᏍᏗ ᏗᎾᏓᏍᏕᎵᏍᎩ 
ᎤᏟᏍᏓ ᎢᎦᎵᏍᏗᏍᎩ ᎬᏙᏗ ᎠᎵᏍᎪᎸᏗᏍᎩ (EUA) ᎥᎿᎩ  

ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎢ ᎠᏲᏍᏙᏗᏍᎩ ᎪᏉᎾᏳᎩ ᎥᏳᎩ 2019 

(ᎪᏈᏗ-19) ᎾᎿ ᏗᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ 

 
ᏂᎯ ᎡᏍᎪᎸᏓᏁ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎢ ᎠᏲᏍᏙᏗᏍᎩ ᎪᏉᎾᏳᎩ ᎥᏳᎩ 2019 (ᎪᏈᏗ-19) 

ᎢᏳᏩᏂᏌᏅᎯ ᎯᎾᎢ SARS-CoV-2. ᎯᎠ ᎤᏙᎯᏳ ᎪᏪᎳᏅ ᏕᎦᎸᏛᎢ ᎧᏃᎮᏢᎥᏍᎩ ᎾᎢ ᏥᏍᏕᎵᏍᎩ ᏦᏟᏍᏗᎢ ᎾᏍᎩ ᏗᎦᎾᏰᎩ 

ᎠᎴ ᏧᏓᏍᏕᎸᏙᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ, ᎾᏍᎩᏃ ᏂᎯ ᎡᎵᏊ ᏣᎩᏍᏗ ᏂᏗᎦᎵᏍᏙᏗᏍᎬᏃ ᎡᎵᏰᏃ ᏃᏊᏥᎩ 

ᏂᎬᎾᏛᎢ ᏂᎦᎵᏍᏗ ᎥᏍᎩ ᎪᏈᏗ-19. 

 

ᎾᏍᎩᏃ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎥᏍᎩᎾᎢ ᎥᏳᎩ ᎠᎭᎷᎩᏍᎩ ᎠᎴ ᎡᎵᏊ ᎠᏲᏍᏙᏗᏍᎩ ᏂᎯ ᏣᏠᎯᏍᏗ ᏂᎨᏒᎾ 

ᎾᏍᎩ ᎪᏈᏗ-19.  

 

ᎯᎪᎵᏯ ᎯᎠ ᎤᏙᎯᏳ ᎪᏪᎳᏅ ᎾᏍᎩᎾ ᎧᏃᎮᏢᎥᏍᎩ ᏄᏰᎵᏛᎢ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ. ᏍᏓᏠᏃᎲᎵ 

ᎾᏍᎩ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎠᏓᏁᏢᏍᎩ ᎪᎱᏍᏗ ᏱᏣᏚᎵ ᏗᏣᏓᏛᏗᎢ. ᎥᏍᎩ ᏂᎯ ᏣᎭ ᎡᏣᏣᏲᏍᏗ ᎾᏍᎩ Moderna ᎪᏈᏗ-

19 ᎥᏳᎩ ᎠᎭᎷᎩᏍᎩ. 

 

ᎾᏍᎩᏃ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏍᎩ ᎤᏂᎩᏒᎢ EUA ᏂᏓᏳᏓᎴᏅ FDA ᎾᎢ  ᎠᏓᏁᎳᏁᏗ:  

•  ᎾᏍᎩ ᏔᎵ-ᎠᏥᏣᏲᏍᏗ ᏄᎬᏫᏳᏒ ᎠᎵᎢᎵᏒᎢ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ,  

•  ᎾᏍᎩ ᏦᎢᏁ ᏄᎬᏫᏳᏒ ᎠᎵᎢᎵᏒᎢ ᎠᏥᏣᏲᏍᏗ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ ᎾᏍᎩ 

ᏄᎵᏍᏔᏅᎢ ᏧᏚᎪᏙᏗᏱ ᎾᎢ ᏑᏓᎴᎩ ᏧᏓᎴᏅᏓ ᎾᎿᎢ ᎾᏍᎩᎾᎢ ᎥᏳᎩ ᎤᏠᎯᏍᏗ ᏂᎨᏒᎾ ᎡᎳᏓ ᏄᏍᏓ. 

•  ᎾᏍᎩ ᏌᏊ ᏌᏊ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏥᏣᏲᏍᏗ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ 

ᎢᏧᎾᏕᏘᏴᏓ ᎾᏍᎩ ᎤᏂᏍᏆᏛᎢ ᎾᏍᎩ ᏄᎬᏫᏳᏒ ᎠᎵᎢᎵᏒᎢ ᎬᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ; ᎠᎴ  

•  ᎾᏍᎩ ᏌᏊ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏥᏣᏲᏍᏗ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ 

ᎢᏧᎾᏕᏘᏴᏓ ᎾᏍᎩ ᏧᏍᏆᏙᏅᎯ ᏄᎬᏫᏳᎢ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎤᏠᏯᏍᏗ ᎾᏍᎩ ᏧᏓᎴᎾᎢ ᎤᎾᎵᏍᎪᎸᏔᏅᎯ 

ᎠᎴᏃ ᎪᎯᏳᏔᏃᏅ ᎪᏈᏗ-19 ᎥᏳᎩ ᎠᎭᎷᎩᏍᎩ. 

 

ᎾᏍᎩᏃ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎡᎵᏊ ᎥᏝ ᎾᏂᎥᏉ ᏱᎬᎾᎵᏍᏕᎸᏙᏗ. 

 

ᎯᎠ ᎤᏙᎯᏳ ᎪᏪᎳᏅ ᎡᎵᏊ ᎾᏍᎩᎾᏃ ᎪᏢᎯᏌᏅᎯ ᏱᎩ. ᎾᏍᎩᎾ ᎤᏟ ᎢᎦᎢ ᎾᏞᎬ ᎤᏙᎯᏳ ᎪᏪᎳᏅ, ᎰᏩᏊ ᎠᏩᏛᎯᏓᏍᏗ 

www.modernatx.com/covid19vaccine-eua. 

 

ᎢᏳᏍᏗ ᏣᏂᎬᏤᎲ ᎢᏳᏍᏗ ᏣᏅᏔ ᎢᏳᎵᏍᏙᏗ ᎤᏓᎷᎸ ᎡᏣᏣᏲᏍᏗ ᎯᎠ ᎥᏳᎩ ᎠᎭᎷᎩᏍᎩ 

 

ᎦᏙᎤᏍᏓ ᎾᏍᎩ ᎪᏈᏗ-19? 

ᎪᏈᏗ-19 ᎢᏳᏯᏂᏌᏅᎯ ᎯᎾᎢ ᎪᏉᎾᏳᎩ ᎠᏃᏎᎲᎩ SARS-CoV-2. ᎯᎠ ᎢᏳᏍᏗ ᎥᏍᎩ ᎪᏉᎾᏳᎩ ᎾᏍᎩ ᏞᏍᏗ ᎢᎸᎯᏳ 

ᎠᎪᎲᎢ ᏱᎩ. ᏂᎯ ᏰᎵᏊ ᎨᏣᎩᏍᏗ ᎪᏈᏗ-19 ᎾᏍᎩᎾᏃ ᎤᏒᏂᏍᏗ ᎬᏗ ᏄᏓᎴ ᏴᏫ ᎾᏍᎩ ᎥᏳᎩ ᎤᏂᏴᏓ. ᎠᏎᏃ ᎤᎬᏫᏳᏒ Ꮎ 

ᎧᏬᎳᏕᏍᏗ ᏚᏂᏢᎬᎢ ᎾᏍᎩ ᎡᎵᏊ ᎤᏓᏕᏯᏙᏗ ᏐᎢ ᎠᏫᏂ ᎠᏰᎸᎢ ᏅᏍᏗᏓᏅᎢ. ᎠᏂᏴᏫ ᎪᏈᏗ-19 ᎤᏂᏂᏴᏓ ᎠᏯᏖᎾ ᏂᎬᎾᏕᎾ 

ᎥᏍᎩ ᏂᏚᎾᎵᏍᏓᏁᎲᎢ ᎬᏂᎨᏒ ᏄᏅᏁᎸᎩ, ᏱᎬᎾᏕᎾ ᏂᏓᏳᏓᎴᏅᎢ ᏩᏂᎦᎳ ᏂᏚᎾᎵᏍᏓᏁᎲᎢ ᎾᏃ ᎤᎶᏒᏍᏔᏅᎯ ᏚᏂᏢᎬᎢ. 

ᏂᏚᎾᎵᏍᏓᏁᎲᎢ ᎡᎵᏊ ᏓᎦᎾᏄᎪᏥ 2 ᎾᏃ 14 ᏧᏒᎯᏓ ᎤᎶᏐᏅ ᎠᏓᏠᏨᎢ ᎾᏍᎩ ᎥᏳᎩ. ᏂᏚᎾᎵᏍᏓᏁᎲᎢ ᎡᎵᏊ ᎤᏠᏯᏍᏓ: 

ᎤᏗᏞᎲᏍᎬ ᎠᎴᏃ ᏚᏂᎿᏩᏍᏗᏍᎬ; ᏚᏂᏏᏩᏍᎬ; ᏍᏆᎳᎯᏳᎨᏍᏗ ᎧᏬᎳᏕᏍᎬ; ᎤᎶᏒᏍᏔᏅ ᏚᏯᏪᎬᎢ; ᎭᏫᏯᎭ ᎤᏇᏓᏟ ᎠᎴᏃ 

ᎠᏰᎸ ᏕᎯᏍᏛᎢ; ᎠᏍᎪᎵ ᎤᏪᏍᏓᏁᎲ; ᎢᏤ ᎤᏲᎱᏎᎸ ᎭᏅᏢᎥᏍᎬ ᎠᎴᏃ ᎦᏩᏒᎬᎢ; ᎠᏴᏤᏂ ᎭᏪᎯᏍᏓᏁᎲᎢ; ᎤᏬᎭᎳᏕᏍᏗ 

ᎤᎵᏍᏚᏁᎲᎩ ᎠᎴᏃ ᎧᏴᏐᎵ ᎤᏟᏳᏢᏛᏍᎬᎢ; ᏧᏍᏔᏂᏕᏂ ᎠᎴᏃ ᏚᎦᏍᏗᏍᎬᎢ; ᏚᏂᏍᏉᎳᏗᏍᎬᎢ. 

 

 

 

http://www.modernatx.com/covid19vaccine-eua

ᎦᏙᎤᏍᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ? 
ᎾᏍᎩᏃ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᏄᏍᏛ ᎪᎯᏳᏔᏅ ᏂᎨᏒᎾ ᎥᏳᎩ ᎠᎭᎷᎩᏍᎩ ᎾᏍᎩᎾᎢ ᎡᎵᏊ ᎠᏲᏍᏙᏗᏍᎩ 

ᎪᏈᏗ-19.  

 

ᎾᏍᎩᏃ FDA ᎾᏍᎩᎾᏃ ᎤᎾᎵᏍᎪᎸᏔᏅᎯ ᎾᏍᎩ ᎤᏟᏍᏓ ᎢᎦᎵᏍᏗᏍᎩ ᎬᏙᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ 

ᎾᎢ ᎠᏲᏍᏙᏗᏍᎩ ᎪᏈᏗ-19 ᎾᎿᎢ ᏗᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ ᎠᎴᏃ ᎤᏟᏍᏓ ᎢᎦᎵᏍᏗᏍᎩ ᎬᏙᏗ 

ᎠᎵᏍᎪᎸᏗᏍᎩ (EUA).  

 

ᎾᏍᎩᎾ ᎤᏟ ᎢᎦᎢ ᎧᏃᎮᏢᎥᏍᎩ ᎤᎾᎢ EUA, ᎯᎪᏩᏔ ᎾᏍᎩ “ᎦᏙᎤᏍᏗ ᎾᏍᎩᎾᎢ ᎤᏟᏍᏓ ᎢᎦᎵᏍᏗᏍᎩ ᎬᏙᏗ 

ᎠᎵᏍᎪᎸᏗᏍᎩ (EUA)?” ᎤᏓᏡᎬ ᎤᎿᎢ ᎠᎵᏍᏆᏗᏍᎬ ᎯᎠ ᎤᏙᎯᏳ ᎪᏪᎳᏅ.  

 

ᎦᏙᎤᏍᏗ ᎢᏳᏍᏗ ᏱᏁᎢᏍᏗ ᎾᎢ ᏣᏤᎵ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏓᏁᏢᏍᎩ ᎤᏓᎷᎸᎢ ᏂᎯ 

ᎡᏣᏣᏲᏍᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ? 
ᎯᏃᎯᏏ ᏣᎧᎲᎢ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎠᏓᏁᏢᏍᎩ ᏂᎦᎥ ᏄᏰᎵᏛᎢ ᎥᎿᎢ ᏂᏣᎵᏍᏓᏁᎲᎢ ᎤᏍᏗᏓᏅᎢ ᎥᏳᎩ, ᏚᏠᏯᏍᏗ ᎥᏳᏃ 

ᏂᎯ: 

•  ᎾᏩᎵᏍᏓᏁᎲ ᏂᎦᎥᏉ ᏗᏓᏲᏕᏍᏗᏍᎩ 

•  ᎾᏩᎵᏍᏓᏁᎸᎩ ᎹᎣᎦᏗᏘᏍ (ᎤᏬᏘᏓ ᎾᎿᎢ ᎠᏓᏅᏙᏗᎩ ᎭᏫᏯᎭ ᎤᏇᏓᎸᎢ) ᎠᎴᏃ ᏇᏈᎦᏗᏘᏍ (ᎤᏬᏗᏓ ᎾᎿᎢ 

ᎤᏰᎦᏢᏍᏛ ᏙᏱᏗᏢ ᎾᏍᎩ ᎠᏓᏅᏙᎩ) 

•  ᎾᏩᎵᏍᏓᏁᎲ ᎠᏩᏗᎴᎲᏍᎩ 

•  ᎾᏩᎵᏍᏓᏁᎲ ᎾᏍᎩ ᎩᎦ ᎠᏔᏍᎩᏍᎩ ᏗᏓᎴᎩ ᎠᎴᏃ ᎾᏍᎩ ᎠᎭᎷᎩᏍᎩ ᎩᎦ ᏗᎵᏍᏚᎲᏍᎩ 

•  ᎾᏍᎩᎾᎢ ᎥᏳᎩ ᎤᏠᎯᏍᏗ ᏂᎨᏒᎾ ᎡᎳᏓ ᏄᏍᏓ ᎠᎴᏃ ᎾᏍᎩ ᎤᎾᎢ ᏅᏬᏘ ᏱᏗᎬᏂᏏᏍᎩ ᏤᎲᎩ ᎥᏳᎩ ᎤᏠᎩ ᏂᎨᏒᎾ 

ᏄᏍᏗᏓᏅᎢ  

•  ᎦᏁᎵᏛ ᎨᏒᎢ ᎠᎴᏃ ᏕᎰᎫᏗ ᎯᏁᎵᏛ ᎢᏳᎵᏍᏙᏗ 

•  ᎾᏍᎩᎾᎢ ᏧᏓᏍᏓᎠ 

•  ᏐᎢ ᎠᎩᎩᏍᏒ ᎪᏈᏗ-19 ᎥᏳᎩ ᎠᎭᎷᎩᏍᎩ 

•  ᎢᎸᎯᏳᎢ ᏣᎸᏕᏢᎯ ᏱᎩ ᎾᎿᎢ ᏂᏓᏳᏓᎴᏔᏅᎢ ᎾᏍᎩ ᎡᏣᏣᏲᏢᎢ.  

 

ᎦᎪᏃ ᎠᏎᏗᏃ ᎠᏥᏣᏲᏍᏗ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ? 
FDA ᏚᏂᎲ ᎤᎾᎵᏍᎪᎸᏔᏅᎯ ᎾᏍᎩ ᎤᏟᏍᏓ ᎢᎦᎵᏍᏗᏍᎩ ᎬᏙᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏃ 

ᏗᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ. 

 

ᎦᎪᏃ ᎠᏎᏗᏃ ᎥᏝ ᎠᏥᏣᏲᏍᏗ ᏱᎩ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ? 
ᎠᏎᏗᏃ ᏞᏍᏗ ᎠᏥᏣᏲᏍᏗ ᏱᎩ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎥᏍᎩ ᏂᎯ: 

•  ᎤᎶᏒᏍᏔᏅᎯ ᎠᏓᏲᏕᏍᏗᏍᎩ ᎠᏓᏓᎴᏅᎮᎲᎢ ᎾᏩᎵᏍᏓᏁᎸᎩ ᎤᎶᏐᏅ ᎣᏂᎢ ᎠᏥᏣᏲᎸᎢ ᎥᎿᎢ ᎯᎠ ᎥᏳᎩ ᎠᎭᎷᎩᏍᎩ 

•  ᎤᎶᏒᏍᏔᏅᎯ ᎠᏓᏲᏕᏍᏗᏍᎩ ᎠᏓᏓᎴᏅᎮᎲᎢ ᎾᏩᎵᏍᏓᏁᎸᎩ ᎾᎢ ᏂᎦᎥ ᏧᏓᎴᏅᏓ ᎠᏑᏯᎾᎲᎢ ᎯᎠ ᎥᏳᎩ ᎠᎭᎷᎩᏍᎩ 

 

ᎦᏙᎤᏍᏗ ᏣᎮᏍᏗ ᎾᏍᎩ ᏧᏓᎴᏅᏓ ᏓᏑᏯᎾᎲᎢ ᎾᎿᎢ ᎾᏍᎩ MODERNA ᎪᏈᏗ-19 ᎥᏳᎩ 

ᎠᎭᎷᎩᏍᎩ? 
ᎾᏍᎩᏃ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᏓᏠᏯᏍᏛ ᎾᏍᎩ ᎠᏍᏓᏩᏛᏍᏗ ᏧᏓᎴᏅᏓ ᏓᏑᏯᎾᏅᎢ: ᎠᏥᏅᏏᏓ ᎦᎤᏄᏞᏥᎩ 

ᏧᎾᏦᏍᏔ mRNA, ᏑᏓᎴᎩ ᎤᎵᏦᎯᏓ ᏧᎾᏦᏍᏔ (SM-102, ᏠᏱᏓᎵᏁ ᏥᎵᎩᎪᎵ [PEG] 2000 ᎤᏍᎪᎩᏈᏍᏙᎩᎵ ᏟᏎᎪᎸᎢ 

[DMG], ᎤᎧᎾᏫ ᎢᏳᏍᏗ ᎠᏙᏢᏍᎩ, ᎠᎴ 1,2-ᏗᏍᎠᏲᏍᏓᎣᎵ-ᏍᏂ-ᏥᎵᏏᏉ-3-ᎦᏬᎰᏦᎠᏍᏓᏅᏅ [DSPC], ᏫᏍᏆᏓᎭᏂᏁᎢ, 

ᏫᏍᏆᏓᎭᏂᏁᎢ ᎠᎹᎧᎾᏫᏦᏓ, ᎡᎭᏏᏘᎩ ᏧᎾᏦᏍᏔ, ᎠᏑ ᎡᎭᏏᏔᏖ, ᎠᎴ ᏑᎶᏏ. 

  

ᎦᏙᎡᎵ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ ᏙᏛᏂᏣᏲᏟ? 
ᎾᏍᎩᏃ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎠᏎᎢ ᏂᎯ ᏓᏰᏣᏁᎵ ᎾᏍᎩ ᎭᏫᏯᎭ ᎤᏇᏓᎸ ᎾᎾᎢ ᏓᏰᏥᏣᏲᎵ. 

ᏄᎬᏫᏳᏒ ᎠᎵᎢᎵᏒᎢ: ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᏄᏍᏛ ᎠᏥᏣᏲᏍᏗ ᎾᏍᎩ 2-ᏗᏓᏣᏲᏍᏙᏗ ᎠᎵᎢᎵᏒᎢ, ᏌᏊ 

ᏏᏅᏓ ᎢᏧᏓᎵ. ᎾᏍᎩ ᏦᎢᏁ ᏄᎬᏫᏳᏒ ᎠᎵᎢᎵᏒᎢ ᏗᏓᏣᏲᏍᏙᏗ ᏰᎵᏉ ᎨᏎᏍᏗ ᎠᏥᏣᏲᏍᏗ ᎢᏯᏂᎢᏛ ᏌᏊ ᏏᏅᏓ ᎤᎶᏐᏅ ᎾᏍᎩ 

ᏔᎵᏁ ᎠᏥᏣᏲᎸᎢ ᎾᏍᎩ ᎠᏂᏏᏴᏫᎭ ᎾᏍᎩ ᎨᏒ ᏧᏄᎪᏔᏅᎩ ᎾᎢ ᏧᏂᎩᏍᏗ ᏑᏓᎴᎩ ᏧᏓᎴᏅᏓ ᎾᏍᎩ ᎥᏳᎩ ᎤᏠᎯᏍᏗ ᏂᎨᏒᎾ ᎡᎳᏓ 

ᏄᏍᏛᎢ. 

 

ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ:  

•  ᎾᏍᎩ ᏌᏊ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ 

ᏰᎵᏉ ᎨᏎᏍᏗ ᎠᏥᏣᏲᏍᏗ ᎾᏍᎩ ᎢᏯᏂᎢᏛ 5 ᎢᏯᏅᏓ ᎤᎶᏐᏅ ᎠᏍᏆᏙᏅ ᎥᎿᎢ ᎾᏍᎩ ᏄᎬᏫᏳᏒ ᎠᎵᎢᎵᏒᎢ 

ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎿᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ. 

•  ᎾᏍᎩ ᏌᏊ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ 

ᎠᎭᎷᎩᏍᎩ ᏰᎵᏉ ᎨᏎᏍᏗ ᎠᏥᏣᏲᏍᏗ ᎾᎢ ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ ᎾᏍᎩ 

ᎤᏂᏍᏆᏙᏅᎯ ᏄᎬᏫᏳᏒ ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᎤᏠᏯᏍᏗ ᎾᏍᎩ ᎾᏍᎩ ᏧᏓᎴᎾᎢ ᎤᎾᎵᏍᎪᎸᏔᏅᎯ ᎠᎴᏃ 

ᎪᎯᏳᏔᏃᏅ ᎪᏈᏗ-19 ᎥᏳᎩ ᎠᎭᎷᎩᏍᎩ. ᎰᏩᏊ ᏣᎦᏛᎲᎦ ᎬᏗ ᏣᏤᎵ ᎠᏰᎸ ᏄᏍᏗᏓᏅᎢ ᎠᎦᏎᏍᏗᏍᎩ ᎠᏓᏁᏢᏍᎩ 

ᎤᎬᏩᏢᎢ ᎾᏳᎢᏳᎵᏍᏙᏗ ᎾᏍᎩ ᏓᏤᎳᏍᏔᏅ ᎥᏳᎩ ᎬᏩᏠᎯᏍᏗ ᏂᎨᏒᎾ ᎠᏓᏣᏲᏍᏙᏗ. 

 

ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏍᎩᏍᎪᏃ ᎢᎸᎯᏳ ᎤᏅᏔᏅᎢ?   
ᎾᏍᎩZ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏍᎩ ᎪᎯᏳᏔᏅ ᏂᎨᏒᎾ ᎥᏳᎩ ᎠᎭᎷᎩᏍᎩ. ᎾᎿᎢ ᏅᎠᏯᏍᏗ ᎠᏂᏴᏫ 

ᏕᎨᏥᎪᎵᏰᏍᎬᎢ, ᎾᎥᏂᎨᏍᏙᏗᏃ 15,400 ᎠᏂᏏᏴᏫᎭ 18 ᎢᏧᎾᏕᏘᏴᏓ ᎠᎴ ᎦᎸᎳᏗᏟ ᎢᏧᎾᏕᏘᏴᏓ ᎾᏍᎩ ᏕᎨᏥᏣᏲᎸᎢ ᎢᏯᏂᎢᏛ 1 

ᎠᏓᏣᎲᏲᏍᏙᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ. ᎢᏧᏆᏗᏅᏓ ᎢᏯᏂᎢ ᎠᏂᏏᏴᏫᎭ ᎾᏍᎩ ᏗᎨᏥᏣᏲᎸᎢ ᎾᏍᎩ ᎥᏳᎩ 

ᎠᎭᎷᎩᏍᎩ ᎭᏫᏂᏗᏢ EUA ᏅᏓᎬᏩᏓᎴᏅᏛ ᎥᏍᎩᏱ 18, 2020. 

 

ᎦᏙᎤᏍᏗ ᎨᏒᎢ ᎾᏍᎩ ᏧᎾᎵᏍᏕᎸᏙᏗ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ? 
ᎾᎿᎢ ᏂᎬᏯᎢᏍᏒ ᏅᎠᏯᏍᏗ ᎠᏂᏴᏫ ᏕᎨᏥᎪᎵᏰᏍᎬᎢ, ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎦᏳᎵ ᏄᎵᏍᏔᏅᎩ 

ᎬᏂᎨᏒ ᎢᎬᏁᎸᎢ ᎾᎢ ᎠᏲᏍᏙᏗᏍᎩ ᎪᏈᏗ-19 ᎠᏍᏓᏩᏕᎦ 2 ᏯᏥᏣᏲᏍᏗ ᎠᏥᏁᎸᎩ 1 ᏏᏅᏓ ᎢᏳᏓᎵ. ᎾᏍᎩ ᎢᏳᏓᏅᎯᏓ ᎥᏍᎩ 

ᎤᎾᎵᏍᎦᏍᏙᏗ ᏗᎦᏘᎴᎩ ᎪᏈᏗ-19 ᏄᏍᏛ ᏃᏊᎨᏒᎢ ᎾᏃᎵᎬᎾ. 

 

ᎦᏙᎤᏍᏗ ᎨᏒᎢ ᏗᎦᎾᏰᎩ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ? 
ᎾᎿᎢ ᎢᏴᎢ ᎠᏜᏅᏓᏗᏍᎬ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᏰᎵᏊ ᏂᎬᏂᏏᏍᎩ Ꮎ ᎤᎶᏒᎾᏔᏅᎯ ᎠᏓᏲᏕᏍᏗᏍᎩ 

ᎠᏓᏓᎴᏅᎮᎲᎢ. Ꮎ ᎠᏓᏲᏕᏍᏗᏍᎩ ᎠᏓᏓᎴᏅᎮᎯ ᏯᏓᎯᏗᏏ ᎤᏠᏱᎭ ᏄᎵᏍᏔᏅ ᎦᏲᎵ ᎢᏧᏔᏬᏍᏔᏅᎯ ᎾᎢ ᎣᎾᎡ ᎢᏳᎵᎶᏓ 

ᎤᎶᏐᏅ ᎠᎩᏍᎬᎢ Ꮎ ᏯᏥᏣᏲᏍᏗ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ. ᎾᏍᎩᎾ ᎯᎠ ᏂᏚᏰᎵᏛᎢ, ᏂᏨᏅᎢ ᎥᏳᎩ 

ᎤᎾᎵᏍᎦᏍᏙᏓ ᎠᏓᏁᏢᏍᎩ ᎡᎵᏉ ᏱᏣᏛᏛᎲᎦ ᎾᏍᎩ ᎡᏙᎮᏍᏗᏊ ᎾᎿᎢ ᎤᏙᏡᏒ ᎡᏣᏣᏲᏢᎩ ᎾᏍᎩ ᎥᏳᎩ ᎠᎭᎷᎩᏍᎩ 

ᎾᏍᎩᎾ ᎡᏣᎦᏎᏍᏙᏗ ᎡᏣᏣᏲᏠᎾ. ᏗᏓᏎᎮᎯ ᏂᏚᎾᎵᏍᏓᏁᎲᎢ ᎤᎶᏒᏍᏔᏅᎯ ᎠᏓᏲᏕᏍᏗᏍᎩ ᎠᏓᏓᎴᏅᎮᎲᎢ ᏰᎵᏊ ᎠᏠᏯᏍᏓ: 

•  ᎤᏦᏎᏗ ᎤᎭᏬᎳᏕᏍᏗ  

•  ᏣᎧᏛ ᎠᎴ ᎯᏴᏤᎾ ᎪᏘᏍᎦ  

•  ᎦᏣᏄᎳ ᎠᏓᏫᏫᏍᎩ ᏣᏓᏅᏙ  

•  ᎤᏍᎦᏎᏗ ᏕᏣᏪᏃᏘᏏ ᏂᎬᎾᏛ ᎯᏰᎸᎢ   

•  ᎤᎸᏕᏍᏗ ᎠᎴ ᎠᏩᎾᎦᎶᎩ 

 

ᎹᎣᎦᏗᏘᏍ (ᎤᏬᏘᏓ ᎾᎨᎢ ᎠᏓᏅᏙᎩ ᎭᏫᏯᎭ ᎤᏇᏓᎸᎢ) ᎠᎴ ᏇᏈᎦᏗᏘᏍ (ᎤᏬᏘᏓ ᎾᎿᎢ ᎤᏰᎦᏢᏍᏛ ᏙᎢᏗᏢ ᎾᏍᎩ ᎠᏓᏅᏙᎩ) 

ᎾᏍᎩᎾᎢ ᏄᎵᏍᏔᏅᎩ ᎾᎿᎢ ᎢᎦᏓ ᎠᏂᏴᏫ ᎾᏍᎩᎾᏃ ᏕᎨᏥᏣᏲᎸᎩ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ. ᎾᎿᎢ ᎤᎪᏗ 

ᎯᎠᏗ ᎠᏂᏴᏫ, ᏗᏓᏎᎮᎯ ᏂᏚᎾᎵᏍᏓᏁᎲᎢ ᎤᏓᎴᏅᎲᎩ ᎠᏫᏂᏗᏢ ᎢᎸᏍᎩᏉ ᏫᏄᏒᎸ ᎠᏍᏓᎶᏛᏓ ᎤᎩᏒᎩ ᎾᏍᎩ ᏔᎵᏁ ᎠᏥᏣᏲᎸᎩ 

ᎾᏍᎩ Moderna ᎪᏈᏗ-19 ᎥᎿᎩ ᎠᎭᎷᎩᏍᎩ. ᎾᏍᎩᏃ ᎠᏜᏅᏓᏗᏍᎬ ᎾᏍᎩᎾᎢ ᏳᎵᏍᏙᏗ ᎥᏍᎩ ᏙᏳᎢ ᎡᎳᏗ. ᏂᎯ ᎡᎵᏍᏗ 

ᏱᏣᎩ ᏅᏬᏘᏲᎢ ᎤᎾᏓᎦᏎᏍᏙᏗᎢ ᏄᏟᏍᏛᏊ ᎢᏳᏃ ᏂᎯ ᎾᏍᎩ ᎯᎠᏃ ᏗᏓᏎᎮᎯ ᏱᏂᏣᎵᏍᏓᏁᎯ ᎤᎶᏐᏅᎯ ᎡᏣᏣᏲᏢᎩ ᎾᏍᎩ   

Moderna ᎪᏈᏗ-19 ᎥᏳᎩ ᎠᎭᎷᎩᏍᎩ:  

•  ᎦᏁᏥ ᎡᎯᏍᏓ 

•  ᏍᏆᎳᎯᎨᏍᏗ ᎤᎭᏬᎳᏕᏍᏗ 

•  ᎤᏬᎯᏳᏒ ᎤᏟᏍᏓ-ᎠᏓᎾᏫᏍᎬᎢ ᏄᎵᏍᏓᏁᎲᎩ, ᏖᏔᏍᎩ, ᎠᎴᏃ ᏖᏍᎩ ᎠᏓᏅᏙᎩ 

ᎠᏍᏆᎨᏂ ᏂᏙᏗᎦᎵᏍᏗᏍᎩ ᎾᏍᎩᎾᏃ ᎬᏂᎨᏒ ᏄᏅᏁᎸᎩ ᎾᎿᎢ ᏅᎠᏯᏍᏗ ᏴᏫ ᎨᏥᎪᎵᏰᏍᎬᎢ ᎬᏗ ᎾᏍᎩ Moderna ᎪᏈᏗ-19 

ᎥᏳᎩ ᎠᎭᎷᎩᏍᎩ ᎠᏠᏯᏍᏓ: 

•  ᎠᏥᏣᏲᎸ ᎤᎾᎢ ᎢᎬᎾᏕᎾ ᏚᏓᎴᏅᎮᎸᎩ: ᎡᎯᏍᏓ, ᏩᎾᎨᏍᏛᎢ ᎠᎴ  ᎪᏘᏍᎬᎢ ᎾᏍᎩ ᏙᎴᏥ ᎾᎿᎢ ᎾᏍᎩ ᎤᏠᏱ ᎧᏃᎨᏂ 

ᎾᏍᎩ ᎠᏥᏣᏲᎸᎢ, ᎪᏘᏍᎬᎢ (ᎠᏍᏓᏱᏃ), ᎠᎴ ᎩᎦᎨᏍᏗ 

•  ᏂᎦᏗᏳ ᎠᏍᏆᎨᏂ ᏂᏙᏗᎦᎵᏍᏗᏍᎩ: ᎤᎶᏒᏍᏔᏅ ᏚᏯᏪᎬᎢ, ᎠᏍᎪᎵ ᎤᏪᏍᏓᏁᎲ, ᎭᏫᏯᎭ ᎤᏇᏓᎸ ᎡᎯᏍᏓ, ᏚᏫᏢ 

ᏤᎯᏍᏓ, ᎤᎿᏩᏍᏗᎭ, ᏧᏍᏔᏂᏕᏂ ᎠᎴ  ᏚᏍᏗᏍᎬᎢ, ᎤᏗᎴᎲᏍᎩ, ᎠᎴ ᏚᏪᏃᏘᏍᎬ  

 

 

ᎠᏍᏆᎨᏂ ᏂᏙᏗᎦᎵᏍᏗᏍᎩ ᎾᏍᎩᎾᏃ ᎬᏂᎨᏒ ᏄᏅᏁᎸᎩ ᎾᎯᏳ ᎤᎶᏐᏅ-ᎠᎵᏍᎪᎸᏔᏅᎩ ᎬᏙᏗ ᎾᏍᎩ Moderna ᎪᏈᏗ-19 ᎥᏳᎩ 

ᎠᎭᎷᎩᏍᎩ ᎠᏠᏯᏍᏓ: 

•  ᎤᎶᏒᏍᏔᏅᎯ ᎠᏓᏲᏕᏍᏗᏍᎩ ᎠᏓᏓᎴᏅᎮᎲᎢ 

•  ᎹᎣᎦᏗᏘᏏ (ᎤᏬᏘᏓ ᎾᎿᎢ ᎠᏓᏅᏙᎩ ᎭᏫᏯᎭ ᎤᏇᏓᏢᎢ) 

•  ᏇᏈᎦᏗᏘᏏ (ᎤᏬᏘᏓ ᎾᎿᎢ ᎤᏰᎦᏢᏍᏛ ᏙᎢᏗᏢ ᎾᏍᎩ ᎠᏓᏅᏙᎩ) 

•  ᎤᎸᏕᎯᎲᎢ ᎾᎿᎢ ᏂᎦᎵᏍᏙᏗᏍᎬᎢ ᎤᏠᏯᏍᏗ ᎠᏥᏣᏲᎸᎩ ᎾᏍᎩ ᎥᏳᎩ ᎠᎭᎷᎩᏍᎩ  

 

ᎯᎠᏃ ᎡᎵᏊ Ꮭ ᎡᎵᎠ ᏱᏂᎦᎮᏍᏗ ᎾᏍᎩ ᎢᎬᏩᎵᏍᏙᏗ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎾᏍᎩ Moderna ᎪᏈᏗ-19 ᎥᏳᎩ 

ᎠᎭᎷᎩᏍᎩ. ᎤᏢᏲᎵᏍᏗ ᏱᎦᎾᏰᎯᏍᏗ ᎠᎴ ᏄᎦᏖᎾᏍᏛᎾ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎡᎵᏊ ᏳᎵᏍᏙᏓ. ᎾᏍᎩ Moderna 

ᎪᏈᏗ-19 ᎥᏳᎩ ᎠᎭᎷᎩᏍᎩ ᏏᏃ ᎠᎾᎦᏎᏍᏗᎢ ᎾᎿᎢ ᏅᎠᏯᏍᏗ ᎠᏂᏴᏫ ᏕᎨᏥᎪᎵᏰᏍᎬᎢ. 

 

ᎦᏙᎭᏍᏗ ᎾᏍᏉ ᏱᎦᏛᎦ ᎯᎢᎾᎢ ᏍᏆᎨᎾᏗᏟ ᏂᎦᎦᎵᏍᏗᏍᎬᎢ? 
ᎥᏍᎩ ᏱᏂᏣᎵᏍᏓᏁᎳ ᎤᎶᏒᏍᏔᏅᎯ ᎠᏓᏲᏕᏍᏗᏍᎩ ᎠᏓᏓᎴᏅᎮᎲᎢ, ᏫᎨᎯᏴᏓᏏ 9-1-1, ᎠᎴ ᏤᏅᏍᏗ ᎾᎥᏂᎨᏍᏗ ᎨᏒᎢ ᏧᏂᏢᎩ 

ᎨᏥᏍᏆᏂᎪᏙᏗᎢ. 

 

ᏫᎨᎯᏴᏓᏏ ᎾᏍᎩ ᎠᏰᎸ ᏄᏍᏗᏓᏅᎢ ᎠᎦᏎᏍᏗᏍᎩ ᎠᏓᏁᏢᏍᎩ ᎠᎴᏃ ᏂᏨᏅ ᎠᏰᎸ ᏄᏍᏗᏓᏅᎢ ᎠᎦᏎᏍᏗᏍᎩ ᎠᏓᏁᏢᏍᎩ ᎢᏳᏃ 

ᏂᎯ ᏂᎦᎥᏉ ᎾᏍᎩ ᏍᏆᎨᎾᏗᏟ ᏂᎦᎵᏍᏗᏍᎬᎢ ᏱᏂᏣᎵᏍᏓᏁᎭ ᎾᏍᎩᎾᎢ ᏱᏣᏕᏙᏗᎢ ᎠᎴᏃ ᎥᏝ ᎾᏑᎳᎪᎬᎾ ᏱᎩ.  

 

ᎬᏂᎨᏒ ᏱᎬᏁᏗ ᎥᏳᎩ ᎠᎭᎷᎩᏍᎩ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎾᎾᎢ FDA/CDC ᎥᏳᎩ ᎠᎭᎷᎩᏍᎩ ᏗᎦᏘᎴᎩ ᏂᎦᎵᏍᏔᏂᏙᎲ 

ᎬᏂᎨᏒ ᎾᏅᏁᎲᎩ ᏄᏍᏗᏓᏅᎢ (VAERS). ᎾᏍᎩᏃ VAERS ᎠᏞᏛ-ᎠᏎᏊᎢ ᎠᏎᏍᏗ ᎥᏍᎩ 1-800-822-7967 ᎠᎴᏃ ᎬᏂᎨᏒ 

ᏱᎬᏁᏗ ᏓᏏᎳᏕᏫᏒ ᎾᎾᎢ https://vaers.hhs.gov/reportevent.html. ᎰᏩᏊ ᎠᏠᏯᏍᏗ ᎾᏍᎩ “Moderna ᎪᏈᏗ-19 ᎥᏳᎩ 

ᎠᎭᎷᎩᏍᎩ EUA” ᎾᎿᎢ ᎠᎬᏱ ᎠᏍᏓᏅᏅᎢ ᎥᎿᎢ ᎧᏁᏌᎢ #18 ᎥᏍᎩ ᎬᏁᎨᏒ ᏱᎬᏁᏗ ᎠᎧᎵᏏᏐᏗ.  

 

ᎾᎿᏃ ᎧᏁᏊᏍᏙᏔᏅ, ᏂᎯ ᏰᎵ ᎬᏁᎨᏒ ᏱᎨᏣᏁᏗ ᏍᏆᎨᎾᏗᏟ ᏂᎦᎵᏍᏗᏍᎬᎢ ᎾᎾᎢ ModernaTX, Inc. ᎤᎿᎢ 1-866-

MODERNA (1-866-663-3762). 

 

ᏂᎯ ᎡᎵᏊ ᎾᏍᏊ ᏓᎨᏥᏁᎵ ᎾᏍᎩ ᎠᏑᏰᏍᏗ ᎾᎢ ᎪᏪᎶᏗᏙᏙᎥ ᎾᎿᎢ v-ᏂᎦᎾᏰᎬᎾ. V-ᏂᎦᎾᏰᎬᎾ ᎥᏍᎩ ᎢᏤ ᎤᏩᏒ ᏅᏓᏅᏖᏓ 

ᎠᏌᏑᏗ ᏗᎳᏃᎮᏗ-ᏓᎳᏏᎦᏅᎩ ᎬᏔᏂᏓᏍᏗ ᎾᏍᎩᎾᎢ ᎠᎪᎵᏰᏗ ᏓᎾᏓᏙᏪᎳᏁᎲ ᏗᎬᏙᏗ ᎠᎴ ᎤᏂᏏᎳᏕᏫᏒᎢ ᏧᏂᎦᏛᎲᏍᎬ ᎾᎢ 

ᎬᏂᎨᏒ ᎢᏳᏩᏅᏓ ᎤᎷᏨᎯ ᎬᏗ ᎠᏂᏴᏫ ᎾᏍᎩᎾᏃ ᎦᏳᎵ ᎠᏰᎸ ᎠᏍᏕᎵᏍᎩ ᏗᎨᏥᏣᏲᏍᏔᏅᎢ ᎾᎢ ᎪᏟᏍᏙᏗ ᎢᏳᏍᏓ ᏅᏬᏘ 

ᏕᏣᏓᎴᏤᎲᎩ ᎤᎶᏐᏅ ᎪᏈᏗ-19 ᎠᏰᎸ ᎥᏳᎩ ᎤᎾᎵᏍᎦᏍᏙᏓ. V-ᏂᎦᎾᏰᎬᎾ ᏗᏓᏛᏗ ᏗᏛᏛᎲᏍᎩ ᎾᏍᎩᎾᎢ ᎠᏍᏕᎵᏍᎩ CDC 

ᎤᎦᏎᏍᏗᏍᎩ ᎾᏍᎩ ᏄᎾᏰᎯᏍᏛᎢ ᎥᏍᎩ ᎪᏈᏗ-19 ᎥᏳᎩ ᎠᎭᎷᎩᏍᎩ. V-ᏂᎦᎾᏰᎬᎾ ᎾᏍᏊ ᏗᎾᏓᏁᏢᏍᎩ ᏔᎵᏁ-

ᎠᏓᏣᏲᏍᏙᏗ ᎠᏓᏅᏓᏗᏍᏗᏍᎩ ᎥᎿᎢ ᎤᏚᎸᏛ ᎠᎴ ᎬᏃᏛ ᏗᏟᏃᎮᏗᎢ ᏗᏅᏗᏍᎨᏍᏗ ᎬᏗ CDC ᎢᏳᏃ ᎠᎾᏁᎳᏗᏙᎯ ᎬᏂᎨᏒ ᏱᎬᏁᏗ 

ᎤᎵᏍᎨᏗ ᏅᏩᏙᎯᏯᏛ ᏓᏓᏛᏍᏗᏍᎬ ᏭᏩᎫᏛᎢ ᎪᏈᏗ-19 ᎠᏰᎸ ᎥᏳᎩ ᎤᎾᎵᏍᎦᏍᏙᏓ. ᎾᏍᎩᎾ ᎤᏟ ᎢᎦᎢ ᎧᏃᎮᏢᎥᏍᎩ ᎤᎾᎢ 

BᎵ ᏙᏙᎥ ᎪᏪᎶᏗ, ᎠᏩᏛᎯᏓᏍᏗ: www.cdc.gov/vsafe. 

 

ᎾᏍᎩᎾᏃ ᏱᏓᏬᎪᏔᎾ Ꮭ ᏱᏓᏥᎩᏏ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ?  
ᎥᏍᎩ ᏂᎯ ᏗᏧᎪᏙᏓ ᎾᎢ ᎡᏣᏣᏲᏍᏗ ᎠᎴᏃ Ꮭ ᏱᏓᏰᏣᏲᎵ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ. ᎢᏳᏗᎾ ᏱᏗᏧᎪᏔᏂ ᎾᎢ 

Ꮭ ᏱᏓᏰᏣᏣᏲᏍᏟ, ᏝᏍᏗ ᏱᏛᏓᏁᏟᏴᏒ ᏂᏨᏅᎢ ᎢᎬᏩᏍᏗᎭ ᏅᏬᏘᏲᎢ ᎤᎾᏓᎦᏎᏍᏙᏗᎢ.  

http://www.cdc.gov/vsafe
https://vaers.hhs.gov/reportevent.html

ᏐᎢᏃ ᎨᏒᎢ ᏗᏑᏰᏛ ᎠᏛᏅᎢᏍᏔᏅ ᎾᏍᎩᎾ ᎠᏲᎯᏍᏗᏍᎩ ᎪᏈᏗ-19 ᏗᏓᏁᏢᏙᏛ MODERNA 

ᎪᏈᏗ-19 ᎥᏳᎩ ᎠᎭᎷᎩᏍᎩ? 
ᏅᏩᏓᎴᎢ ᎠᏑᏰᏍᏗ ᎾᏍᎩᎾ ᎠᏲᎯᏍᏗᏍᎩ ᎪᏈᏗ-19 ᏄᏍᏛ ᎪᎷᎾᏘ, ᎾᏍᎩ FDA-ᎤᏃᎯᏳᏔᏅ ᏂᎨᏒᎾ ᎪᏈᏗ-19 ᎥᏳᎩ 

ᎠᎭᎷᎩᏍᎩ. ᏐᎢ ᎥᏳᎩ ᏗᎭᎷᎩᏍᎩ ᎾᎢ ᎠᏲᏍᏙᏗᏍᎩ ᎪᏈᏗ-19 ᎡᎵᏊ ᎠᏛᏅᎢᏍᏔᏅ ᎭᏫᏂᏗᏢ ᎤᏟᏍᏗ ᎢᎦᎵᏍᏗᏍᎩ ᎬᏙᏗ 

ᎠᎵᏍᎪᎸᏗᏍᎩ. 

 

ᏰᎵᏊᏍᎪᏃ ᎬᎩᎩᏍᏗ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎿᎢ ᎤᏠᏯᏍᏗ 

ᎡᏧᎳᎭ ᎠᏟᏱᎵᎢᏒᎢ ᎾᏍᎩ ᏐᎢ ᎥᏳᎩ ᏗᎭᎷᎩᏍᎩ? 
ᎦᏟᏌᏅᎯ ᎾᏍᎩ ᎥᏝ ᏏᏃ ᏧᏂᏲᎯᏎᎸᎢ ᏱᎩ ᎾᎢ FDA ᎤᎾᎢ ᏄᏂᎬᏫᏳᏌᏕᎩ ᎥᎿᎢ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᎿᎢ 

ᎤᏠᏯᏍᏗ ᎡᏧᎳᎭ ᎤᏠᏯᏍᏗ ᎠᏟᏱᎵᎢᏒᎢ ᎾᏍᎩ ᏐᎢ ᎥᏳᎩ ᏗᎭᎷᎩᏍᎩ. ᎢᏳᏃ ᏂᎯ ᎨᏒᎢ ᎠᎾᏛᏅᎢᏍᏗᏍᎨᏍᏗ ᎡᏣᏣᏲᏍᏗ 

Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎤᏠᏯᏍᏗ ᏐᎢ ᎥᏳᎩ ᎠᎭᎷᎩᏍᎩ, ᏗᏍᏙᏏᏌ ᏣᏤᎵ ᎠᏰᎸ ᏄᏍᏗᏓᏅᎢ ᎠᎦᏎᏍᏗᏍᎩ 

ᎠᏓᏁᏢᏍᎩ ᎾᏍᎩ ᎢᏳᏍᏗ ᏗᏑᏰᏍᏗᎢ.   

 

ᏰᎵᏊᏍᎪᏃ ᎠᏯ ᎥᏳᎩ ᎤᏠᎯᏍᏗ ᏂᎨᏒᎾ ᎡᎳᏓ ᏱᏄᏍᏓ? 
ᎢᏳᏃ ᏂᎯ ᎾᏍᎩ ᎥᏳᎩ ᎤᏠᎯᏍᏗ ᏂᎨᏒᎾ ᎡᎳᏓ ᏱᏄᏍᏓ, ᏂᎯ ᏰᎵᏉ ᏰᏣᏣᏲᎯ ᏦᎢᏁ ᏄᎬᏫᏳᏒ ᎠᎵᎢᎵᏒᎢ ᎠᏓᏣᏲᏍᏙᏗ ᎥᎿᎢ 

ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ. ᎾᏍᎩ ᏦᎢᏁ ᎠᏓᏣᏲᏍᏙᏗ ᏰᎵᏉ ᏏᏃ ᎥᏝ ᎠᏓᏁᎳᏁᏗ ᎧᎵᎢ ᎥᏳᎩ ᎤᏠᎩ ᏂᎨᏒᎾ 

ᎾᎢ ᎪᏈᏗ-19 ᎾᎿᎢ ᎠᏂᏴᏫ ᎾᏍᎩ ᎥᏳᎩ ᎤᏠᎯᏍᏗ ᏂᎨᏒᎾ ᎡᎳᏓ ᏄᏍᏓ ᎨᏒᎢ, ᎠᎴ ᏂᎯ ᎡᎵᏍᏗ ᏂᎦᏯᎢᏒᎢ ᎢᎦᏘᎭ ᏯᏛᏁᏗ ᏴᏫ 

ᎠᏁᏙᎲ ᎨᎳᏗᏓᏍᏗ ᏗᏓᎵᏍᎦᏍᏙᏗ ᎾᎢ ᎠᎵᏍᏕᎸᏗ ᎠᏲᏍᏙᏗ ᎪᏈᏗ-19. ᎾᎿᎢ ᎧᏁᏉᏍᏗ, ᏂᏣᏛᏅ  ᎾᎥᏂᎢ 

ᏗᏟᏃᎮᏙᏗ ᏴᏫ ᎡᎵᏍᏗ  ᎠᏰᎸ ᎠᏍᏕᎵᏍᎩ ᎨᏎᏍᏗ ᎯᎢᎾᎢ ᏚᏳᎪᏛᎢ. 

 

ᎾᏍᎩᎾᏃ ᎠᏯ ᏥᏁᎵᏛ ᏱᎩ ᎠᎴ ᏗᏩᏓᏍᏓᎢ ᏱᎩ? 
ᎯᏁᎵᏛ ᏱᎩ ᎠᎴ ᏗᏣᏓᏍᏓᎢ ᏱᎩ, ᏕᏍᏙᏏᏌᏅᎩ ᏂᏨᏅᎢ ᎤᏠᏯᏍᏗ ᎠᏰᎸ ᏄᏍᏗᏓᏅᎢ ᎠᎦᏎᏍᏗᏍᎩ ᎠᏓᏁᏢᏍᎩ ᎾᏍᎩ ᏣᎲᎢ 

ᏗᏑᎨᏍᏗ ᏯᏛᏗᎢ. 

 

ᎠᏛᏅᎢᏍᏔᏃᏅ ᎾᏍᎩ MODERNA ᎪᏈᏗ-19 ᎥᏳᎩ ᎠᎭᎷᎩᏍᎩ ᏯᏩᏠᎯᏍᏓᏍ ᎪᏈᏗ-19? 
Ꮭ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᏞᏍᏗ ᏱᎪᏣᎸ SARS-CoV-2 ᎠᎴ Ꮭ ᏥᎵ ᏱᎨᏣᏠᎩ ᎪᏈᏗ-19. 

 

ᎯᏍᏆᏂᎪᏓ ᏣᏤᎵ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏆᏂᏲᏍᏗ 
ᏂᎯ ᎠᎬᏱ ᎡᏣᏣᏲᏢᎩ, ᏂᎯ ᏘᏁᏏ ᎾᏍᎩ ᎠᏆᏂᏲᏍᏗ ᎧᏃᎮᏍᎩ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎾᎢ ᎬᏂᎨᏒ ᏱᎬᏁᎯ ᎢᏴᎢ ᎢᏣᎷᎯᏍᏗᎢ 

ᎾᏍᎩᎾ ᏔᎵᏁ ᎡᏣᏣᏲᏍᏗᎢ ᎥᏍᎩ Pfizer-BioNTech ᎪᏈᏗ-19 ᎥᏳᎩ ᎠᎭᎷᎩᏍᎩ. ᎭᏅᏓᏛ ᏣᏃᎯᏍᏗ ᎾᏍᎩ ᏣᏤᎵ 

ᎠᏆᏂᏲᏍᏗ ᎾᏳᎢ ᎯᎮᏙᎸᎢ. 

 

ᎯᏍᏆᏂᎪᏓ ᏣᏤᎵ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏆᏂᏲᏍᏗ 
ᎾᎯᏳ ᏂᎯ ᎠᎬᏱ ᎡᏣᏣᏲᏢᎩ, ᏂᎯ ᏘᏁᏏ ᎾᏍᎩ ᎠᏆᏂᏲᏍᏗ ᎧᏃᎮᏍᎩ ᎾᏍᎩ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎡᏣᏣᏲᏢᎢ ᎾᎢ ᎬᏂᎨᏒ 

ᏱᎬᏁᎯ ᎢᏴᎢ ᎢᏣᎷᎯᏍᏗ ᎾᏍᎩᎾ ᏔᎵᏁ ᎡᏣᏣᏲᏍᏗᎢ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ. ᎭᏓᏛᎯ ᎢᏣᏃᎯᏍᏗ 

ᎾᏍᎩ ᏣᏤᎵ ᎠᏆᏂᏲᏍᏗ ᎾᏳᎢ ᎯᎮᏙᎸᎢ. 

 

ᏗᎧᏁᏉᏍᏙᏔᏅ ᎧᏃᎮᏢᎥᏍᎩ 
ᎢᏳᏃ ᏂᎯ ᎪᎱᏍᏗ ᏣᏓᏛᏗ ᏱᏣᎭ, ᎠᏩᏛᎯᏓᏍᏗ ᎾᏍᎩ ᎤᏂᎳᏕᏫᏒᎢ ᎠᎴᏃ ᏫᎨᎯᏴᏓᏏ ᎾᏍᎩ ᏗᎵᏃᎮᏗ ᎠᏎᏍᏗ ᎠᏛᏅᎢᏍᏔᏅᎢ 

ᎡᎳᏗᏢ.  

 

ᎾᎾᎢ ᎬᏴᏍᏗ ᎾᏍᎩ ᎾᏞᎬᏊ ᎤᏙᎯᏳ ᏗᎪᏪᎶᏗ, ᎰᏩᏊ ᎠᎾᎦᎵᏍᎩ ᏗᏟᎶᏍᏗᏍᎩ ᎾᏍᎩ QR ᎠᏍᏓᎶᏛᏍᏙᏗ ᎠᏛᏅᎢᏍᏔᏅ 

ᎡᎵᏗᎳ. 

Moderna ᎪᏈᏗ-19 ᎥᏳᎩ ᎠᎭᎷᎩᏍᎩ 

ᎤᏂᎳᏕᏫᏒᎢ 

www.modernatx.com/covid19vaccine-eua 

ᏗᎳᏃᎮᏗᎢ ᏗᏎᏍᏗ 

1-866-MODERNA 

(1-866-663-3762) 

  

 

ᎦᏙ ᎡᎵ ᏱᎦᏕᎶᏆ ᎤᏟ ᎢᎦᎢ? 

•  ᎯᏯᏛᏗ ᎾᏍᎩ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏓᏁᏢᏍᎩ 

•  ᎠᏩᏛᎯᏓᏍᏗ CDC ᎥᎿᎢ https://www.cdc.gov/coronavirus/2019-ncov/index.html 

•  ᎠᏩᏛᎯᏓᏍᏗ FDA ᎥᎿᎢ https://www.fda.gov/emergency-preparedness-and-response/mcm-legal-

regulatory-and-policy-framework/emergency-use-authorization 

•  ᏩᏩᏛᏙᏗ ᏣᏤᎵᎢ ᏍᎦᏚᎩ ᎠᎴ ᎡᏍᎦᏂ ᎠᏰᎵ ᏅᏩᏙᎯᏯᏛ ᎤᎾᏓᏡᎬᎢ 

 

ᎭᏢᏃ ᎠᏆᏤᎵ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎧᏃᎮᏢᎥᏍᎩ ᎪᏪᎳᏅᎯ ᎨᏎᏍᏗ?  
ᎾᏍᎩᏃ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎠᏓᏁᏢᏍᎩ ᎡᎵᏊ ᏯᏠᏯᏍᏗ ᏂᏨᏅᎢ ᎠᏰᎸ ᎥᏳᎩ ᎤᎾᎵᏍᎦᏍᏙᏗ ᎧᏃᎮᏢᎥᏍᎩ ᎾᎿᎢ 

ᏣᏤᎵ ᏍᎦᏚᎩ/ᎡᏍᎦᏂ ᎢᏳᎾᏛᏁᎵᏓᏍᏗ ᎤᏂᎲ ᎥᏳᎩ ᎤᏠᎩ ᏂᎨᏒᎾ ᎧᏃᎮᏢᎥᏍᎩ ᏄᏍᏗᏓᏅᎢ (IIS) ᎠᎴ ᏐᎢ ᎠᏑᏰᏓ ᏄᏍᏗᏓᏅᎢ. 

ᎯᎠ ᎠᏎᎢ ᎠᎾᏙᎢᏍᏔᏅ ᎾᏍᎩᎾᎢ ᎤᎾᏓᏣᏲᏍᏗ ᎾᏍᎩ ᎤᏠᏱᏉ ᎥᏳᎩ ᎠᎭᎷᎩᏍᎩ ᎾᏳᎢ ᎢᎮᏙᏢᎢ ᎾᏍᎩᎾ ᏔᎵᏁᎢ 

ᎠᏓᏣᏲᏍᏗ. ᎾᏍᎩᎾ ᎤᏟ ᎢᎦᎢ ᎧᏃᎮᏢᎥᏍᎩ ᏄᏰᎵᏛᎢ IISs ᏩᏯᏅᏗ: 

https://www.cdc.gov/vaccines/programs/iis/about.html. 

 

ᎠᏯᏍ ᏰᎵᏊ ᏴᎩᎢᏢᎩ ᎾᏍᎩ ᏅᎬᏫᏳᏌᏕᎩ ᎠᏈᏴᏗ ᎾᏍᎩᎾ ᎠᎩᏣᏲᏢᎩ ᎥᏍᎩᎾ ᎪᏈᏗ-

19 ᎥᏳᎩ ᎠᎭᎷᎩᏍᎩ? 

Ꮭ. ᎯᎠ ᏃᏊ ᎨᏒᎢ, ᎾᏍᎩ ᎠᏓᏁᏢᏍᎩ Ꮭ ᏰᎵ ᏱᎦᏰᏣᎾᏢᎩ ᎾᏍᎩᎾ ᎥᏳᎩ ᎠᎭᎷᎩᏍᎩ ᎡᏣᏣᏲᏢᎢ ᎠᎴ ᏂᎯ Ꮭ ᏰᎵ ᏱᎦᏰᏣᎾᏢᎩ 

ᏙᏯᏗᏢ-ᎥᎿᎢ-ᎠᏜᏩᏛ ᎥᏳᎩ ᎠᎭᎷᎩᏍᎩ ᏄᏂᎬᏫᏳᏌᏕᎩ ᎠᏈᏴᏗ ᎠᎴᏃ ᏂᎦᎥ ᏐᎢ ᎠᏈᏴᏗ ᎢᏳᏃ ᎤᏩᏌ ᏰᏣᏣᏲᎵ ᎾᏍᎩ ᎪᏈᏗ-

19 ᎠᏰᎸ ᎥᏳᎩ ᎤᎾᎵᏍᎦᏍᏙᏓ. ᎠᏎᏍᎩᏂ, ᎠᏰᎸ ᎥᏳᎩ ᎤᎾᎵᏍᎦᏍᏙᏓ ᏗᏓᏁᏢᏍᎩ ᏰᎵᏉ ᏓᏳᏯᎵ ᏭᏓᎪᎾᏛᎢ ᏂᎦᏓ 

ᎨᎦᏈᏴᎡᏓ ᎾᏍᎩᎾ ᎤᎾᏙᏢᏒ ᎠᎴᏃ  ᎠᏍᏓᏩᏛᏍᏗ ᎾᏍᎩᎾᎢ ᏕᎫᏓᎸᎢ ᎪᏈᏗ-19 Ꭵ Ᏻ Ꭹ  Ꭰ Ꭽ Ꮇ Ꭹ Ꮝ Ꭹ ᏄᏂᎬᏫᏳᏌᏕᎩ 

ᎠᏈᏴᏗ ᎾᏍᎩᎾ ᎥᏳᎩ ᎠᎭᎷᎩᏍᎩ ᎦᏁᏍᎩ (ᎤᏕᎵᏓ ᎠᏚᏓᎸᏓ, Medicare, Medicaid, HRSA ᎪᏈᏗ-19 ᏄᏚᏓᎸᎾ 

ᎤᎾᏙᏢᏒ ᎾᏍᎩᎾ ᎥᏝ-ᏄᏚᏓᎸᎾ ᏗᎦᏁᏍᎩ). 

 

ᎭᏢᏃ ᎠᏯ ᏰᎵᏊ ᎬᏂᎨᏒ ᏱᏂᎬᎦ ᏗᎳᏏᏔᏅᎯ ᎥᎿᎢ ᎦᎳᏫᏎᏗ ᎠᏓᎶᏄᎮᏗ? 

ᎠᏂᏏᏴᏫᎭ ᎯᎦᏔᎲ ᏂᎦᎵᏍᏗᏍᎬ ᎥᎿᎢ ᏂᎦᎥ ᎡᎵᏊ ᏳᎵᏍᏙᏗ ᏓᏲᏍᏗᏍᎨᏍᏗ ᎾᏍᎩ CDC ᎪᏈᏗ-19 ᎠᏰᎸ ᎥᏳᎩ 

ᎤᎾᎵᏍᎦᏍᏙᏓ ᎤᎾᏙᏢᏒ ᎠᏎ ᎢᏗᏛᏁᏗ ᎨᏒᎢ ᎦᏅᏫᏍᏙᏗ  ᎾᎢ ᎬᏂᎨᏒ ᏱᎬᏁᏗ ᎢᏯᏂᎢ ᎾᏍᎩ ᏗᎦᎸᏫᏍᏓᏁᏗᎢ ᎥᎿᎢ ᎠᎪᎵᏰᏍᎩ 

ᎠᏍᎦᏰᎬᏍᏛ, U.S. ᎤᎾᏓᏡᎬ ᎠᎴ ᏅᏩᏙᎯᏯᏛ ᏴᏫ ᎢᏗᏓᏛᏁᏗ, at 1-800-HHS-TIPS ᎠᎴᏃ TIPS.HHS.GOV. 

 

ᎦᏙᎤᏍᏗ ᎾᏍᎩ ᎨᏒᎢ ᏧᏩᎾᎦᎳ ᏱᏗᎬᏁᎯ ᎤᏓᏐᏅᏅᎯ ᎤᎾᏓᏈᏴᎡᏗ ᎤᎾᏙᏢᏒᎢ? 
ᎾᏍᎩᏃ ᏧᏩᎾᎦᎳ ᏱᏗᎬᏁᎯ ᎤᏓᏐᏅᏅᎯ ᎤᎾᏓᏡᎬᎡᏗ ᎤᎾᏙᏢᏒᎢ (CICP) ᎥᏍᎩ Ꮎ ᏩᏥᏂᏱ ᎠᏰᎵ ᎤᎾᏙᏢᏒᎢ ᎾᏍᎩᏃ ᎡᎵᏊ 

ᏯᎾᏈᏱ ᎾᏍᎩᎾ ᏚᎵᎬᏩ ᏚᎵᎬᏩᎳᏅ ᎥᏍᎩ ᏅᏬᏘᏲᎢ ᎤᎾᏓᎦᏎᏍᏙᏗᎢ ᎠᎴ ᏐᎢ ᎪᏟᏍᏗ ᏚᎾᎵᎬᏩᎸᏍᎬᎩ ᎥᏍᎩ ᎢᎦᏓ ᎠᏂᏴᏫ 

ᎾᏍᎩ ᎤᏒᎦᎵ ᎨᏒᎩ ᎤᏢᏲᎵᏍᏔᏅ ᎤᏐᏅᏅᎢ ᎬᏗ ᎢᎦᏓ ᎤᎪᏗ ᏅᏬᏘ ᎠᎴ ᎥᏳᎩ ᏗᎭᎷᎩᏍᎩ, ᎠᏠᏯᏍᏛ ᎯᎠ ᎥᏳᎩ ᎠᎭᎷᎩᏍᎩ. 

ᏂᎦᏓᏊ, ᎤᏤᎵ ᎠᏛᏅᎢ ᎠᏎᎢ ᏗᏲᎯᏍᏗ ᎾᏍᎩ ᎾᎢ CICP ᎭᏎᏂᏗᏢ ᏌᏊ (1) ᏑᏕᏘᏴᏓ ᏂᏓᏳᏓᎴᏅᏓ ᎢᏴ ᎢᎪᎯ ᎥᏍᎩ ᎠᎩᏍᏗ 

https://www.cdc.gov/coronavirus/2019-ncov/index.html
https://www.fda.gov/emergency-preparedness-and-response/mcm-legal-regulatory-and-policy-framework/emergency-use-authorization
https://www.fda.gov/emergency-preparedness-and-response/mcm-legal-regulatory-and-policy-framework/emergency-use-authorization
https://www.cdc.gov/vaccines/programs/iis/about.html
http://www.modernatx.com/covid19vaccine-eua
http://TIPS.HHS.GOV

ᎾᏍᎩ ᎥᏳᎩ ᎠᎭᎷᎩᏍᎩ. ᎾᎢ ᎠᏕᎶᏆᏍᏗ ᎤᏟ ᎢᎦᎢ ᎠᏕᎶᏆᏍᏗ ᎢᏳᏍᏗ ᎯᎠ ᎤᎾᏙᏢᏒᎢ, ᎠᏩᏛᎯᏓᏍᏗ www.hrsa.gov/cicp/ 

ᎠᎴ ᏩᏯᏅᏗ 1-855-266-2427.  

ᎦᏙᎤᏍᏗ ᎾᏍᎩ ᎭᏟᏍᏗ ᎢᎦᎵᏍᏗᏍᎩ ᎬᏙᏗ ᎠᎵᏍᎪᎸᏗᏍᎩ (EUA)? 
ᎾᏍᎩᏃ ᏩᏥᏂ ᎤᎾᏓᏚᏕᏫᏛ FDA ᏂᏚᏅᏁᎵ ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎠᏛᏅᎢᏍᏔᏅᎢ ᎭᏫᏂᏗᏢ ᎾᏃ 

ᎤᏟᏍᏓ ᎢᎦᎵᏍᏗᏍᎩ ᎬᏴᏍᏗ ᎠᏂᎩᏍᎩ ᏄᏍᏗᏓᏅᎢ ᏧᏙᏍᏗ EUA. ᎾᏍᎩ  EUA ᎤᏩᎫᏍᏓᎠ ᎬᏗ Ꮎ ᏩᏥᏂ ᎠᏰᎸ ᎠᎦᏘᏯ ᎥᏍᎩ 

ᏅᏩᏙᎯᏯᏛ ᎠᎴ ᏴᏫ ᏧᏂᏍᏕᎸᏗᎢ (HHS) ᎧᏁᏟ ᎢᏯᏛᏁᏗ ᎾᏍᎩᎾᎢ ᏄᎵᏍᏔᏂᏙᎸᎢ ᎢᏄᏍᏓ ᎦᏥᏃᎯᏍᏙᏗ ᎾᏍᎩ ᎤᏟᏍᏓ 

ᎦᎵᏍᏗᏍᎩ ᎬᏙᏗ ᎥᏍᎩ ᏗᎩᏍᏗ ᏧᏴᏍᏗ ᎠᎴ ᎬᏃᏓ ᏄᏍᏗᏓᏅ ᎠᎦᏎᏍᏔᏅᎩ ᏗᎦᎾᏗᏅᏗ ᎾᎯᏳᎢ ᎾᏍᎩ ᎪᏈᏗ-19 ᏂᎬᎾᏛᎢ.  

ᎾᏍᎩᏃ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᏞᏍᏗ ᎠᎦᏙᎲᏒ ᏱᎩ ᎾᏍᎩ ᎤᏠᏯ ᎢᏳᏍᏗ ᎠᎪᎵᏰᏗ ᎠᏎᎢ FDA-ᎪᎯᏳᏔᏅᎢ 

ᎠᎴ ᎦᎸᎳᏛᏃ ᎦᎾᏗᏅᏗ. FDA ᎡᎵᏊ ᏱᎦᏅᎲᎦ Ꮎ EUA ᎿᏉ ᏑᏓᎴᎩ ᏗᎫᎪᏙᏗ ᏱᏓᏠᎯᏍᏓ, ᏙᎤᏍᏗ ᏓᏠᏯᏍᏗ ᎾᏍᎩᎾᎢ ᎥᏝᏃ 

ᎡᎵᏆ ᎢᎦᎢ ᏱᎩ, ᎪᎯᏳᏔᏅᎢ, ᎠᏛᏅᎢᏍᏔᏅ ᏗᏑᏰᏍᏗᎢ. ᎾᎿᏃ ᎧᏁᏊᏍᏙᏔᏅ, ᎾᏍᎩ FDA ᏧᏬᎪᏔᏅᎢ ᏓᎳᏏᏔᏅᎩ ᎤᏍᎩ 

ᎤᎧᎵᏦᏅ ᎥᏍᎩ ᎠᎦᏙᎲᏍᏔᏅ ᏚᎾᎳᏏᏔᏅ ᎠᏛᏅᎢᏍᏔᏅᎢ ᎬᏂᎨᏒ ᎢᎬᏁᎯ ᎾᏍᎩ ᎦᎾᏗᏅᏗ ᎡᎵᏊ ᎢᏳᎵᏍᏙᏗᏱ ᎬᏗ ᎾᎢ 

ᎠᏲᏍᏙᏗᏍᎩ ᎪᏈᏗ-19 ᎾᎯᏳ ᎨᏒ ᎾᏍᎩ ᎪᏈᏗ-19 ᏂᎬᎾᏛᎢ ᎠᎴ ᎾᏍᎩᎾᎢ ᎤᎾᏅᏛᎢ ᎠᎴ ᏳᎵᏍᏙᏗᎢ ᏧᎾᎵᏍᏕᎸᏙᏗ ᎾᏍᎩ 

ᎦᎾᏗᏅᏗ ᎤᎵᏍᎨᏗᏯ ᎾᏍᎩ ᎤᎾᏅᏛᎢ ᎠᎴ ᏳᎵᏗᏙᏙᏗᎢ ᏗᎦᎾᏰᎩ ᎥᏍᎩ ᎦᎾᏗᏅᏗ. ᏂᎦᎥ ᎯᎠᏃ ᏗᎫᎪᏙᏗ ᎠᏎᎢ ᏳᎵᏍᏙᏗ 

ᏱᏓᏠᎯᏍᏓ ᎾᎢ ᎠᎵᏍᎪᎸᏙᏗ ᎾᏍᎩᎾ ᎦᎾᏗᏅᏗ ᎬᏗ ᎬᏙᏗ ᎾᎿᎢ ᎾᏍᎩ ᎧᏅᏩᏅᎯ ᎥᏍᎩ ᏧᏂᏢᎩ ᎾᎯᏳᎢ ᎪᏈᏗ-19 ᏂᎬᎾᏛᎢ. 

ᎾᏍᎩᏃ EUA ᎾᏍᎩ Moderna ᎪᏈᏗ-19 ᎥᏳᎩ ᎠᎭᎷᎩᏍᎩ ᎾᏍᎩᎾᏃ ᏂᏗᎦᎵᏍᏗᏍᎩ ᎾᏍᎩᎾ ᎢᏳᏓᏅᎯᏓ ᎾᏍᎩ ᎪᏈᏗ-19 

EUA ᎧᏁᏨ ᎢᏯᏛᏁᏗ ᎠᏚᏓᎵᏍᎬᎩ ᎤᏟᏍᏓ ᎢᎦᎵᏍᏗᏍᎩ ᎬᏙᏗ ᎯᎠ ᏗᎦᎾᏗᏅᏗ, ᎢᏳᏍᎩᏂᏃ ᎠᏥᏑᎵᎪᏍᏔᏅᎢ ᎠᎴ ᎠᏎᏒᎲᎢ 

(ᎤᎶᏐᏅ ᎾᏍᎩᎾᏃ ᏗᎦᎾᏗᏅᏗ ᎡᎵᏊ Ꮭ ᏃᏊ ᏗᎬᏙᏗ ᏱᎨᏎᏍᏗ).  

